
MEMORIA  XUSTIFICATIVA  PARA  O  CONVENIO  DE  COLABORACIÓN  ENTRE  A 

AXENCIA  GALEGA  DE  INNOVACIÓN  E  A  UNIVERSIDADE  DE  SANTIAGO  DE 

COMPOSTELA PARA O DESENVOLVEMENTO DO MASTER EN DESENVOLVEMENTO 

ECONÓMICO E INNOVACIÓN

1. NECESIDADE E OPORTUNIDADE DO CONVENIO

Que a Lei orgánica 2/2023, do 22 de marzo, do Sistema Universitario, recoñece ás 

Universidades autonomía para a elaboración de plans de estudos e investigación; 

así  mesmo,  establece  que  a  universidade  asume,  como un  dos  seus  obxectivos 

esenciais, o desenvolvemento da investigación científica, técnica e artística e que 

atenderá tanto á investigación aplicada como á básica. Como se pon de manifesto 

nos diferentes apartados desa mesma Lei, co fomento da investigación científica e 

o desenvolvemento tecnolóxico preténdese asegurar o fomento da calidade e da 

competitividade internacional da investigación desenvolvida polas Universidades; a 

coordinación  da  investigación  entre  diversas  Universidades  e  centros  de 

investigación,  así  como  a  creación  de  centros  ou  estruturas  mixtas  entre  as 

Universidades e outros organismos públicos e privados de investigación, e, no seu 

caso,  empresas;  a  vinculación  entre  a  investigación  universitaria  e  o  sistema 

produtivo, como vía para articular a transferencia dos coñecementos xerados e a 

presenza da Universidade no proceso de innovación do sistema produtivo e das 

empresas;  a  xeración  de  sistemas  innovadores  na  organización  e  xestión  polas 

Universidades do fomento da súa actividade investigadora,  da transferencia dos 

resultados  da  investigación  e  da  captación  de  recursos  para  o  seu 

desenvolvemento.

Pola súa parte,  a Axencia Galega de Innovación ten entre a súas finalidades  a 

ordenación, planificación, coordinación, execución e seguimento das competencias 

en  materia  de  fomento  da  investigación  que  ten  atribuídas  a  Comunidade 

Autónoma de Galicia  en virtude do establecido no artigo 27.19º do Estatuto de 

autonomía  de  Galicia;  a  promoción,  xestión  e  execución  do  Plan  Galego  de 

Investigación,  Desenvolvemento  e  Innovación  Tecnolóxica,  asumindo  a  súa 

coordinación, seguimento e avaliación.

Ambas partes consideran adecuada a cooperación destas  institucións no ámbito 

educativo, para o cal resulta aconsellable firmar un convenio de colaboración.

O convenio  ten  como finalidade  articular  unha subvención  para  a  realización  e 

desenvolvemento dos estudos conducentes ao título de Master Universitario en 

Desenvolvemento  Económico  e  Innovación.  Para  acadar  esta  finalidade 

subvenciónanse uns gastos de xestión imprescindibles para a correcta realización e 

desenvolvemento  do  programa  formativo,  como  os  asociados  aos  distintos 

poñentes que interveñen no master, entre outros.

O outorgamento da subvención mediante concesión directa está xustificado ao se 

tratar do único programa de mestrado oficial  en innovación e desenvolvemento 

económico  ofrecido  por  unha  universidade  pública  galega,  polo  que  non  existe 

ningunha posible concorrencia. 

A  realización  de forma conxunta de accións  formativas  mellora  na comunidade 

autónoma  galega  a  formación  dos  seus  titulados  en  xestión  da  innovación 

producida  en  Galicia  e  no  desenvolvemento  sustentable  da  nosa  Comunidade 

Autónoma.

2. IMPACTO DO CONVENIO

O  Convenio  contempla  obrigas  económicas  de  conformidade  co  disposto  na 

cláusula cuarta do mesmo:

A  Axencia  Galega  de  Innovación  comprométese  a  responsabilizarse  do 

financiamento:

Colaboración económica Master DEIN
Gastos de xestión ordinarios

Coordinación  de  eventos  (contacto  con  potenciais  poñentes, 

documentos previos, preparación de eventos, etc.)

2.080,00€

Elaboración e distribución de material (material de comunicación e 

difusión, axenda final, mailing, etc.)
Viaxes  e  desprazamentos:  Seminario  emprendemento  na  Ribeira 

Sacra en outubro- novembro 2025 en empresas sustentables 420,00€

Custos loxísticos e de viaxe

Gastos desprazamentos dos poñentes

Xestión loxística dos eventos para a realización online

Retribución de poñentes

3.500,00-€

TOTAL 6.000,00€

3. ANÁLISE DO CARÁCTER NON CONTRACTUAL DA ACTIVIDADE

Ao  se  tratar  dun  convenio  interadministrativo,  recollido  no  art  47.1  a)  da  Ley 

40/2015, de 1 de outubro, do Réxime Xurídico do Sector Público, non ten natureza 

contractual de acordo co establecido no artigo 4.1.c) do RD Lexislativo 3/2011, de 14 

de novembro , polo que se aproba o texto refundido da Lei de Contratos do Sector 

Público.

O  convenio  proposte  axustase  ao  disposto  na  Ley  .  En  particular  destacase  o 

seguinte aspecto:

• Tipoloxía  do  convenio:  art.  47.1  c),  convenio  celebrado  entre  dúas 

administracións públicas: Axencia Galega de Innovación e a Universidade de 

Santiago de Compostela.

4. CUMPRIMENTO DO PREVISTO NA LEI 40/2015 DO 1 DE OUTUBRO, DO RÉXIME 

XURÍDICO DO SECTOR PÚBLICO 

O contido desta memoria xustificativa cumpre co previsto no artigo 50.1 da Lei 

40/2015, do 1 do outubro, do réxime xurídico do sector público. 

Santiago de Compostela (asinado electronicamente),

O director da Área de Xestión

Benito Fernández Rodríguez

